CONCELLO DE VIGO
Expte. 2189/1102

ACTA DA XUNTA DE GOBERNO LOCAL
Sesion do 21 de OUTUBRO de 2026

ASISTENTES: NON ASISTEN:
Membros :

D. Abel Caballero Alvarez D. Jaime Aneiros Pereira
D2 M2 Carmen Silva Rego D? Yolanda Aguiar Castro

D. Francisco Javier Pardo Espifieira
D? Elena Espinosa Mangana

D2 M? José Caride Estévez

D2. Ana M.? Mejias Sacaluga

D. Angel Rivas Gonzalez

D? Patricia Rodriguez Calvifio

Na Casa do Concello de Vigo, as dez horas e trinta minutos do dia vinte e un de
outubro de dous mil vinte e seis e baixo a presidencia do Excmo. Sr. alcalde, Sr.
Caballero Alvarez, coa asistencia dos concelleiros/as anteriormente citados,
actuando como Secretaria a concelleira, Sra. Rodriguez Calvifio, constituese a Xunta
de Goberno Local desta Corporacion co obxecto de realizar sesion
EXTRAORDINARIA E URXENTE de acordo coa orde do dia remitida a tédolos
membros coa antelacion legal precisa.

Esta tamén presente por invitacion, a secretaria de Goberno local, Sra. Gallardo
Farina.

A Xunta de Goberno Local adopta os seguintes acordos:

1(917).- RATIFICACION DA URXENCIA.

A Xunta de Goberno local ratifica a urxencia da sesidn segundo consta nas
dilixencias dos servizos incorporadas nos expedientes que se someten a aprobacion
na presente sesion.

Antes do tratamento dos asuntos para a sua aprobacion, os membros da Xunta de
Goberno Local presentes manifestan non estar incursos en causa de
incompatibilidade ni conflito de intereses, nos termos establecidos no modelo
aprobado para a Xunta de Goberno Local por Resoluciéon da Concelleria Delegada
de Xestion Municipal de data 24.02.2021, e de conformidade co°Plan de Integridade
na Contratacion, aprobado pola Xunta de Goberno Local en data 12.12.2020, e o

seu Desenvolvemento Operativo aprobado por resolucion da
Concelleria’Delegada’de Xestion Municipal de data 17.12.2019.

2(918).- INCIDENCIAS NO CONCURSO DE PROXECTOS PARA O DESENO
E REALIZACION DUNHA ESCULTURA PARA RECONECEMENTO DA FIGURA
DO FUTBOLISTA DO RC CELTA DE VIGO, IAGO ASPAS. EXPTE. 6667/330.
Sométese a aprobacion o informe-proposta de data 20/10/2026, asinado pola xefa
de Area de Contratacion e Novos Proxectos e conformado polo concelleiro delegado
de Cultura, que di o seguinte:

NORMATIVA DE APLICACION

* Lei 9/2017, do 8 de novembro, de contratos do Sector Publico, pola que se
traspofien ao ordenamento xuridico espafiol as Directivas do Parlamento
Europeo e do Consello 2014/23/UE e 2014/24/UE, do 26 de febreiro de 2014

* Real decreto 817/2009, de 8 de maio, polo que se desenvolve parcialmente a
Lei 30/2007, de 30 de outubro, de contratos do sector publico (RLCSP)

* Real decreto 1098/2001, de 12 de outubro, polo que se aproba o regulamento
xeral da Lei de contratos das Administraciéns Publicas (RLCAP), no que non
se opofa ao Real decreto lexislativo 3/2011

- Bases que rexeran o concurso de proxectos, con intervencion de xurado, para
o desefio e realizacibn dunha escultura destinada a via publica, para
recofiecemento da figura do futbolista do RC CELTA DE VIGO, IAGO ASPAS

ANTECEDENTES

Primeiro.- En data 14 de agosto de 2026 a Xunta de Goberno Local do Concello de Vigo
acordou aprobar o expediente de contratacion do concurso de proxectos, con intervencion
de xurado, para o desefio e realizacion dunha escultura, destinada a via publica, para
recofiecemento da figura do futbolista do RC Celta de Vigo, lago Aspas, autorizar o gasto e
abrir o procedemento de licitacion.

Segundo.- O anuncio de licitacion foi publicado o 19 de agosto no perfil de contratante do
Concello de Vigo, aloxado na Plataforma de contratacion do Sector Publico, abrindose o
prazo de presentacién de proposiciéns, que rematou o 21 de setembro de 2026.

Terceiro.- Finalizado o prazo de presentacion de proposicions, reuniuse o xurado en data 2

de outubro de 2026, que procedeu a sua constitucién e a acordar a admisién ou inadmision
dos concursantes presentados:

“1°.- Admitir no concurso de proxectos, por cumprir coa base 14, aos concursantes
presentados cos seguintes lemas:

1. FAMILIA, AMIGOS E SEGUIDORES, SEMPRE CON ELES

ETERNO 10

UNHA VIDA, UN ESCUDO

NA AFOUTEZA PARA SEMPRE
ORGULLO CELESTE

EL TRIUNFO

ASPAS, CORAZON CELESTE

UN SONO DE TRISCELES

EL DEPORTISTA QUE TRIUNFO EN VIGO

10. PARALELOS
11. RAIGANA
12. SEMENTE DE FUTURO

2°.- Non admitir no concurso de proxectos por incumprir coa base 14, aos concursantes
presentados cos seguintes lemas:

1.

RAIZ 10, por canto o xustificante de correos non foi enviado ao Rexistro Xeral senén
ao correo da Area de Contratacién. No correo electrénico enviado se identifica como
Juan Up, nome artistico e no xustificante de envio por correo da documentacion se
identifica como Juan Minguez Rodriguez. (Documentacion incorporada ao
expediente no tramite 100)

CANTEIRA E CORAZON, porque enviou un correo electrénico ao Rexistro Xeral cun
anexo que incorpora un certificado de boa execucion dunha escultura, emitido polo
Concello de O Grove, a D. Antonio Moreira Recaman. (Documentacién incorporada
ao expediente no tramite 93)

FIEL A LOS COLORES, no correo electrénico enviado ao Rexistro Xeral co
xustificante de envio por correo da documentacion se identifica a Beatrice Scola
Scobuch. (Documentacion incorporada ao expediente no tramite 98)

Sen lema — Carlos Martinez Garcia, no correo electronico enviado ao Rexistro Xeral
co xustificante de envio por correo da documentaciéon se identifica ao escultor e
artista plastico Carlos Martinez Garcia. (Documentacion incorporada ao expediente
no tramite 91)

GRELOS Y NAVIZAS, no correo electronico enviado ao Rexistro Xeral co xustificante
de envio por correo da documentacion se identifica a nx art proyects, galeria de arte
do artista Diego Villamediana. (Documentacién incorporada ao expediente no
tramite 92)

O RONSEL QUE PERDURA, no correo electrénico enviado ao Rexistro Xeral co
xustificante de envio por correo da documentacion se identifica a Alex Ferreiro.
(Documentacién incorporada ao expediente nos tramites 97 e 99).

SEMPRE NOSO, no correo electronico enviado ao Rexistro Xeral co xustificante de
envio por correo da documentacion se identifica a Anyel Martinez (Documentacién
incorporada ao expediente no tramite 95)”

A acta da sesioén foi publicada no perfil de contratante.

Cuarto.- Tras a publicacion da acta, os seguintes concursantes presentaron alegacions por
correo electronico contra a inadmision:

«  SEMPRE NOSO, enviou un correo no que pon de manifesto que se identificou de
maneira involuntaria o 6 de outubro de 2026.

« CANTEIRA E CORAZON, enviou dos correos o 6 de outubro de 2026, un co seu
nome, Antonio Moreira Recaman e outro a nome do lema. En consecuencia,
confirmou a sla identidade.

« Sen lema — Carlos Martinez Garcia, enviou un correo co seu nome. En
consecuencia, confirmou a slUa identidade. E preciso por de releve que a
documentaciéon presentada ao concurso non inclie o lema polo que este se
descoriece.

« FIEL A LOS COLORES, enviou dos correos desde o correo de Beatrice Scola, un
formulado pola Sra. Scola e outro polo propio artista os dias 7 e 8 de outubro
respectivamente.

Quinto.- En data 9 de outubro de 2026 o Xurado reuniuse para proceder a apertura en acto
publico do sobre B, se ben con caracter previo resolveu as reclamaciéns contra as
inadmisiéns formuladas, acordando:

a) Estimar as alegacions presentadas polo concursante que participa co lema “FIEL A LOS
COLORES”, por canto, tal e como manifestan tanto a Sra. Scola como o artista, no correo
electrénico enviado ao Rexistro Xeral co xustificante de envio por correo da documentacion
do concurso, se identifica a Beatrice Scola Scobuch, que manifesta non ser a autora da
proposta, e que enviou o correo en representacion do artista para garantir que a sua
identidade permanecese no anonimato.

b) Desestimar as alegaciéns dos seguintes concursantes CANTEIRA E CORAZON,
SEMPRE NOSO e Sen lema — Carlos Martinez Garcia por queda acreditado que a
comunicacion permitiu revelar a autoria da proposta durante a fase na que debia
preservarse o anonimato, polo que procede desestimar as alegacions e manter a exclusion,
ao abeiro das bases 14.2 e 20.5.

Sexto.- Na mesma sesion, procedese en acto publico a separar os sobres A dos sobres B
das propostas admitidas. Acto seguido se abriron os sobres B. Finalizada a apertura dos
mesmos, e unha vez que o publico abandonou a sala, o xurado comprobou se a
documentacion do sobre B cumpre coas bases que rexen este concurso, advertindo que os
concursantes “EL DEPORTISTA QUE TRIUNFO EN VIGO” e “FIEL A LOS COLORES”
estdn incursos en causa de exclusién por revelar a identidade dos concursantes na
documentacioén do sobre B, consonte ao previsto nas bases 14.1 e 21.1.7.

Sétimo.- En data 19 de outubro de 2026, D. Alejandro Ferreiro Vaamonde, actuando en
nome e representacion da UTE FERREIRO IGLESIAS STUDIO, SL, e JOSE LUIS
FERREIRO DIEGUEZ, interpdn recurso especial en materia de contratacion contra a sua

inadmisién ante o TACGAL. O recurso foi admitido a tramite polo tribunal, que solicitou
informe ao 6rgano de contratacion o 19 de outubro de 2026.

FUNDAMENTOS XURIDICOS

-
Da exclusion de concursantes

Na sesion do xurado de 9 de outubro de 2026, o xurado, en acto publico procedeu a separar
0s sobres A dos sobres B das propostas admitidas. Acto seguido se abriron os sobres B.
Finalizada a apertura e unha vez que o publico abandonou a sala, o xurado comezou o
analise da documentacion do sobre B das propostas presentadas para comprobar se
cumpre co establecido nas bases que rexen este concurso. No exame da documentacion
contida nos dispositivos USB correspondentes ao sobre B das propostas presentadas,
constataronse as seguintes circunstancias:

1. Proposta presentada baixo o lema “EL DEPORTISTA QUE TRIUNFO EN VIGO”.

O dispositivo USB incluido no sobre B contén un arquivo denominado «sobre A», que
incorpora documentacion propia deste sobre e no que se identifica expresamente o escultor
e artista plastico PEDRO DOBAO RODRIGUEZ.

Esta circunstancia determina que a identidade do autor da proposta resulte revelada dentro
do sobre destinado a documentacion que debe ser examinada mantendo o anonimato dos
participantes.

2. Proposta presentada baixo o lema “FIEL A LOS COLORES".

O dispositivo USB incluido no sobre B contén un arquivo denominado «Proyecto lago Aspas
Mazureque».

O termo «Mazureque» corresponde ao nome artistico do escultor PEDRO REQUEJO
NOVOA, polo que a denominacién do arquivo permite identificar a autoria da proposta,
vulnerando igualmente a esixencia de anonimato establecida nas bases reguladoras.

O anonimato constitie unha garantia esencial nos concursos de proxectos nos que a
valoracién das propostas debe realizarse sen cofiecemento da identidade dos seus autores,
co fin de evitar calquera interferencia na independencia de criterio do xurado e de asegurar
a igualdade de trato entre os participantes.

Esta esixencia debe observarse durante todo o procedemento e, en particular, na
presentacion e exame da documentacion que integra as propostas, de xeito que a
identidade dos autores non poida cofiecerse a través dos documentos, arquivos ou demais
elementos incorporados a documentacion sometida a valoraciéon anénima.

A base 14.1 das bases reguladoras establece as condicions relativas a presentacion das
propostas e a preservacion do anonimato dos seus autores. Pola sua banda, a base 21.1.7
prevé a exclusion daquelas propostas nas que se revele a autoria por calquera medio.

No primeiro dos supostos examinados, a incorporacion ao sobre B dun arquivo que contén
documentaciéon propia do sobre A e que identifica expresamente a PEDRO DOBAO
RODRIGUEZ supén unha vulneracion directa das condicidns de anonimato esixidas polas
bases.

No segundo suposto, a inclusién no nome dun arquivo do termo “Mazureque”, nome artistico
que permite identificar o escultor PEDRO REQUEJO NOVOA, produce un resultado
equivalente, ao posibilitar a identificacion do autor a través da propia documentacién incluida
no sobre B.

En consecuencia, a revelacion da autoria a través dun arquivo incorporado ao sobre B
resulta incompatible coas condiciéns de participacion no concurso, con independencia de
que a identificacion figure no contido dun documento ou na propia denominacion do arquivo.
As circunstancias descritas non constitien simples defectos formais susceptibles de
correccion sen afectar a integridade do procedemento, sendén incumprimentos dunha
condicion esencial do concurso, directamente vinculada & garantia de imparcialidade na
valoracién das propostas.

A eventual eliminacion ou modificacion posterior dos arquivos ou das referencias
identificativas non permitiria restablecer plenamente a situacion de anonimato coa que debia
presentarse a documentacion sometida a valoracion, nin garantir que o cofiecemento da
identidade non tivese influido no desenvolvemento do procedemento.

Por conseguinte, ao concorrer nos dous casos unha circunstancia comprendida nas causas
de exclusion previstas nas bases reguladoras, procede proponer a exclusion das
correspondentes propostas, en aplicacion das bases 14.1 e 21.1.7.

-II-
Suspension do procedemento por presentacion de recurso especial

En data 19 de outubro de 2026, a UTE FERREIRO IGLESIAS STUDIO, SL, - JOSE LUIS
FERREIRO DIEGUEZ, interpén recurso especial en materia de contratacion contra a sua
inadmisién ante o TACGAL. O recurso foi admitido a tramite polo tribunal, que solicitou
informe ao 6rgano de contratacion o 19 de outubro de 2026. Se ben a interposicion do
recurso non suspende a tramitacién do procedemento, na actualidade estando convocada
unha sesién do xurado para o dia 22 de outubro que ten como punto Unico da orde do dia o
exame e valoracion do sobre B, parece aconsellable para evitar a contaminacion do
procedemento, por se o Tribunal estimase o recurso, acordar a suspensién do
procedemento e comunicar esta circunstancia ao mesmo.

-ll-
Competencia

A competencia para a resolucion do presente expediente correspéndelle a Xunta de
Goberno Local (apartado 3 da disposicion adicional segunda da LCSP), na sua calidade de
organo de contratacion(artigo 114.3 TRRL apartados 3 e 8 da disposicion adicional segunda
da LCSP).En mérito 6 que antecede, se propén a Xunta de Goberno Local como 6rgano de
contratacion, en uso das facultades que lle confire a lexislaciéon vixente, a adopciéon do
seguinte acordo:

“1°.- Dar conta das admisiéns e inadmisidns de concursantes neste procedemento consonte
as bases 14 e 20.5:

a) Admisions:

FAMILIA, AMIGOS E SEGUIDORES, SEMPRE CON ELES
ETERNO 10

UNHA VIDA, UN ESCUDO

NA AFOUTEZA PARA SEMPRE
ORGULLO CELESTE

EL TRIUNFO

ASPAS, CORAZON CELESTE

UN SONO DE TRISCELES

. EL DEPORTISTA QUE TRIUNFO EN VIGO
10. PARALELOS

11. RAIGANA

12. SEMENTE DE FUTURO

13. FIEL ALOS COLORES

©CeNoOaRWN =

b) Inadmisiéns:

1. RAIZ 10, por canto o xustificante de correos non foi enviado ao Rexistro Xeral senén
ao correo da Area de Contratacién. No correo electrénico enviado se identifica como
Juan Up, nome artistico e no xustificante de envio por correo da documentacion se
identifica como Juan Minguez Rodriguez. (Documentacion incorporada ao
expediente no tramite 100)

2. CANTEIRA E CORAZON, porque enviou un correo electrénico ao Rexistro Xeral cun
anexo que incorpora un certificado de boa execucion dunha escultura, emitido polo
Concello de O Grove, a D. Antonio Moreira Recaman. (Documentacién incorporada
ao expediente no tramite 93)

3. Sen lema — Carlos Martinez Garcia, no correo electrénico enviado ao Rexistro Xeral
co xustificante de envio por correo da documentacién se identifica ao escultor e
artista plastico Carlos Martinez Garcia. (Documentacién incorporada ao expediente
no tramite 91)

4. GRELOS Y NAVIZAS, no correo electrénico enviado ao Rexistro Xeral co
xustificante de envio por correo da documentacion se identifica a nx art proyects,
galeria de arte do artista Diego Villamediana. (Documentacién incorporada ao
expediente no tramite 92)

5. O RONSEL QUE PERDURA, no correo electrénico enviado ao Rexistro Xeral co
xustificante de envio por correo da documentacion se identifica a Alex Ferreiro.
(Documentacién incorporada ao expediente nos tramites 97 e 99).

6. SEMPRE NOSO, no correo electronico enviado ao Rexistro Xeral co xustificante de
envio por correo da documentacion se identifica a Anyel Martinez (Documentacion
incorporada ao expediente no tramite 95)”

2°- Excluir do concurso de proxectos, con intervencion de xurado, para o desefio e
realizacién dunha escultura, destinada a via publica, para recofiecemento da figura do
futbolista do RC Celta de Vigo, lago Aspas:

1. a proposta presentada baixo o lema «EL DEPORTISTA QUE TRIUNFO EN VIGO»,
por vulneracion das regras de anonimato establecidas nas bases reguladoras, ao
incluir no sobre B un arquivo que contén documentaciéon propia do sobre A e que
revela a identidade do escultor PEDRO DOBAO RODRIGUEZ, de conformidade
coas bases 14.1e 21.1.7.

2. a proposta presentada baixo o lema «FIEL A LOS COLORES», por vulneracién das
regras de anonimato establecidas nas bases reguladoras, ao incluir no sobre B un
arquivo cuxa denominacion, «Proyecto lago Aspas Mazureque», permite identificar o
escultor PEDRO REQUEJO NOVOA a través do seu nome artistico, de
conformidade coas bases 14.1 e 21.1.7.

3°.- Suspensién do procedemento por mor da interposicion dun recurso especial en materia
de contratacion ante o TACGAL por D. Alejandro Ferreiro Vaamonde, actuando en nome e
representacion da UTE FERREIRO IGLESIAS STUDIO, SL, e JOSE LUIS FERREIRO
DIEGUEZ contra a sta inadmisién neste procedemento.

4°.- Notificar 6 presente acordo aos concursantes excluidos, ao TACGAL e a o xurado, e
publicalo no perfil do contratante deste concello”.

ACORDO
A Xunta de Goberno local aproba a proposta contida no precedente informe.

E sen ter mais asuntos que tratar, o Sr. Presidente rematou a sesion as dez horas e
trinta e cinco minutos. Como secretaria dou fe.

SGF/me.

A CONCELLEIRA-SECRETARIA DA XUNTA DE GOBERNO LOCAL,
Patricia Rodriguez Calvifio.

O ALCALDE ]
Abel Caballero Alvarez

